Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Eloy Villanueva Cruz jaunak egindako galderaren erantzuna, Iruñerriko Mugikortasunaren eta Garraioaren Mahaiari buruzkoa, Foru Diputazioak emana. Galdera argitaratu zen 2013ko azaroaren 22ko 137. Nafarroako Parlamentuko Aldizkari Ofizialean.

Iruñean, 2013ko abenduaren 19an

Lehendakaria: Alberto Catalán Higueras

ERANTZUNA

Parlamentu-talde Popularrari atxikitako foru parlamentari Eloy Villanueva Cruz jaunak galdera egin du Iruñerriko Mugikortasunaren eta Garraioaren Mahaiak eratu zenetik orain arte egin dituen bilerei buruz eta Mahaiaren eta Mugikortasunaren eta Garraioaren Behatokiaren egungo osaerari buruz (PES-190). Hona erantzuna:

1. Azaroaren 7ko 133/2005 Foru Dekretuaren bidez (2005eko 141. Nafarroako Aldizkari Ofizialean argitaratua) Iruñerriko Mugikortasunaren eta Garraioaren Mahaia sortu eta arautu zen, mugikortasunaren arloan aholku emateko eta parte hartzeko organo gisa. Herri Lan, Garraio eta Komunikazio Departamentuko kontseilaria zen Mahaiko lehendakaria.

Foru dekretu horrek Batzorde Aholku-emaile teknikoa ere sortu zuen, Iruñerriko Mugikortasunaren eta Garraioaren Mahaiari laguntzeko unitate gisa.

Herri Lan, Garraio eta Komunikazio Departamentuko kontseilariaren urriaren 25eko 3/2006 Foru Aginduaren bidez, Iruñerriko Mugikortasunaren eta Garraioaren Mahaiko eta haren Batzorde Aholku-emaileko kideak izendatu ziren.

2006ko martxoaren 3an Iruñerriko Mugikortasunaren eta Garraioaren Mahaia eta haren Batzorde Aholku-emailea eratzeko bilkura egin zen. Bilkura horretan honako gai hauek aztertu ziren:

a) Iruñerriko Mugikortasunaren eta Garraioaren Mahaia eta Iruñerriko Mugikortasunaren eta Garraioaren Mahaiaren Batzorde Aholku-emailea eratzea.

b) Lehendakariaren txostena, Departamentuak mugikortasunaren arloan darabiltzan ekimenei buruzkoa.

c) Iruñerriko Mugikortasunaren eta Garraioaren Behatokia.

d) Iruñerrian garraio publikoa eta motor gabeko garraio pribatua sustatu, koordinatu eta garatzeko sortu diren ekimenen berri ematea elkarri.

e) Lanerako plana eta hurrengo bilera egiteko eguna. 

Aztergaien zerrendako e) puntuan lehendakariak lanerako plan hau proposatu zion Mahaiari:

a) Iruñerriko Mugikortasunaren eta Garraioaren Behatokia diseinatzea eta abian jartzea. Batzorde Aholku-emailearen esku uztea behatokia funtzionamenduan jartzeko urratsak, eta Garraio Zuzendaritza Nagusiaren esku uztea administrazio eta/edo entitate eta elkarte interesdunen arteko koordinazioa eta lankidetza.

Behatoki hori tresna gisa diseinatu zen; hura erabili behar zen oinarritzat mugikortasuna ebaluatzeko eta mugikortasun iraunkorraren arloko politika irmoak aplikatu ahal izateko. Helburu horien gauzatze fisikoa Iruñerriko mugikortasunari buruzko urteroko dokumentu-txostena eginez zehaztu behar zen.

b) Batzorde Aholku-emailearen esku uztea Iruñerriko I. Mugikortasun Plana taxutzeko proposamena egitea. Proposamen hori Mugikortasunaren eta Garraioaren Mahaiari aurkeztuko zaio bere hurrengo bilkuran, lanen hasiera erabakitzeko.

c) Iruñerriko tranbiaren bideragarritasunari buruzko azterketaren bilakaeraren eta nondik norakoaren berri ematea Mahaiari eta haren Batzorde Aholku-emaileari.

d) Informazio bilera egitea Iruñerriko Mankomunitateko Garraio Batzordearekin. Lehendakaria bilera horretara joanen da, proposatutako ekimenen berri zuzenean ematera Mankomunitatean ordezkaritza duten talde politikoei.

Lanerako plan horren a) eta b) ataletan Batzorde Aholku-emailearen esku utzitako zereginak zirela-eta, erabaki zen Mahaiak beste bilera bat eginen zuela 6 hilabeteko epean.

Iruñerriko Mugikortasunaren eta Garraioaren Mahaiaren Batzorde Aholku-emaileak bilera egin zuen 2006ko irailaren 19an, honako gai hauek jorratzeko:

a) “Iruñean eta bere eskualdean tranbia - metro arina ezartzeko bideragarritasunaren eta aukeren azterketa” izeneko aholkularitza-kontratuko lanen egoera.

b) Iruñeko eta bere eskualdeko hiri mugikortasun iraunkorrerako plana.

c) Mugikortasunaren Behatokia.

Geroago, 2006ko azaroaren 7an, Iruñerriko Mugikortasunaren eta Garraioaren Mahaiak eta haren Batzorde Aholku-emaileak beste bilkura bat egin zuten. Bilkura hartako aztergaiak bat zetozen eraketa-bilkuran Mahaiaren eta Batzorde Aholku-emailearen lanerako planari buruz hartutako hiru erabakiekin. Gai hauek aztertu ziren: 

a)
Iruñerriko Mugikortasun Iraunkorrerako Plana egiteko baldintzen agiria.

b)
Iruñerriko Mugikortasunaren Behatokiaren lanen hasiera.

c)
Iruñean eta bere eskualdean tranbia - metro arina ezartzeko bideragarritasunaren eta aukeren azterketa abian jartzea.

Bilkura horretan lehendakariak hurrengo bilkura egin arteko ekintza hauek proposatu zituen:

a) Iruñerriko Mugikortasun Iraunkorrerako Plana egiteko lanak kontratatzea eta abian jartzea.

b) Iruñerriko Mugikortasunaren eta Garraioaren 1. Behatokia amaitzea eta argitaratzea.

c) Tranbiaren azterketa egiten jarraitzea.

d) Iruñerriko Mugikortasunaren eta Garraioaren Mahaiaren webgunea sortzea.

2007ko maiatzaren 9an egin zuten hurrengo bilkura Iruñerriko Mugikortasunaren eta Garraioaren Mahaiak eta haren Batzorde Aholku-emaileak. Bilkura horretan, honako aztergai hauek izan zituzten:

a) “Iruñerriko Mugikortasunaren eta Garraioaren Behatokia” izeneko agiria aurkeztea.

b) Iruñerriko Mugikortasun Iraunkorrerako Planeko lanen hasiera.

c) Iruñeko eta bere eskualdeko tranbiaren / metro arinaren azterketa.

d) Iruñerriko Mugikortasunaren eta Garraioaren Mahaiaren webgunea.

e) Mugikortasunaren arloko ekimenak Iruñerrian.

Herri Lan, Garraio eta Komunikazio Departamentuko kontseilariaren ekainaren 2ko 52/2008 Foru Aginduaren bidez, Iruñerriko Mugikortasunaren eta Garraioaren Mahaiko eta horren Batzorde Aholku-emaileko kideak berritu ziren.

Berritze horren ondoren, 2008ko abenduaren 18an Iruñerriko Mugikortasunaren eta Garraioaren Mahaiak eta haren Batzorde Aholku-emaileak azken bilkura egin zuten, aztergaien zerrendan gai bakarra zutela: Iruñerriko Mugikortasun Iraunkorrerako Planeko diagnostikoaren eta jarduteko proposamenen aurkezpena.

2. Aurrean esan denez, Herri Lan, Garraio eta Komunikazio Departamentuko kontseilariaren ekainaren 2ko 52/2008 Foru Aginduaren bidez Iruñerriko Mugikortasunaren eta Garraioaren Mahaiko eta horren Batzorde Aholku-emaileko kideak berritu ziren.

Foru agindu horren lehen puntuan Mugikortasunaren eta Garraioaren Mahaiko kide hauek izendatu ziren:

a) Lehendakariordea: Susana Labiano Bastero andrea, Garraioaren zuzendari nagusia, eta ordezko gisa Beatriz Sanz García andrea, Garraioaren Plangintza eta Araubide Juridikoaren Zerbitzuko zuzendaria. 

b) Mahaikideak: 

– Javier Torrens Alzu jauna, Iruñerriko Mankomunitateko lehendakaria, eta ordezko gisa José Ricardo Pérez Torrano jauna, Iruñerriko Mankomunitateko lehendakariordea. 

– Yolanda Barcina Angulo andrea, Iruñeko alkatea, eta ordezko gisa Ana Elizalde Urmeneta andrea, Iruñeko Udaleko Mugikortasun eta Herritarren Segurtasun Alorreko zinegotzi delegatua. 

– Sara Moreno Múgica andrea, Arreko kontzejukidea, eta ordezko gisa José María lrisarri Ollacarizqueta jauna, Berriobeitiko alkatea. 

– Antonio Gila Gila jauna, Antsoaingo alkatea, eta ordezko gisa Manuel Romero Pardo jauna, Arangurengo alkatea. 

– José Luis Echávarri Arraiza jauna, Herri Lanen zuzendari nagusia, eta ordezko gisa Cristina Presmanes Zataráin andrea, Proiektu, Trenbide eta Obra Hidraulikoen Zerbitzuko zuzendaria. 

– Jesús Javier Ascunce Elizaga jauna, Lurraldearen Antolamendu eta Etxebizitzako zuzendari nagusia, eta ordezko gisa José Antonio Marcén Zunzarren jauna, Lurraldearen Antolamendu eta Hirigintza Zerbitzuko zuzendaria. 

– Juan Ramón Rábade lráizoz jauna, Barneko zuzendari nagusia, eta ordezko gisa Alfredo José González Echarren jauna, Segurtasun Politikak Garatzeko Zerbitzuko zuzendaria. 

– Manuel Arizcun Biurrun jauna, Irache Nafarroako kontsumitzaileen elkarteko zuzendaria, eta ordezko gisa José Javier Martínez Elizondo jauna, Irache Nafarroako kontsumitzaileen elkarteko legelaria. 

– José María Casado Aguilera jauna, Nafarroako Minusbaliatuen Ordezkarien Entitateen Batzordeko lehendakaria, eta ordezko gisa Juan Fernández Moreno jauna, Nafarroako Minusbaliatuen Ordezkarien Entitateen Batzordeko Garraio Batzordeko kidea. 

– Eneko Astigarraga Arancibia jauna, Ciudadanos Ciclistas de la Comarca de Pamplona elkartearen ordezkaria, eta ordezko gisa Gonzalo Echeverría Bomba jauna, Ciudadanos Ciclistas de la Comarca de Pamplona elkartearen ordezkaria. 

– José Manuel Ayesa Dianda jauna, Nafarroako Enpresaburuen Konfederazioko lehendakaria, eta ordezko gisa Javier Martinena Bergasa jauna, Nafarroako Enpresaburuen Konfederazioko idazkari nagusia. 

– Elisabet Azcárate Ezpeleta andrea, Nafarroako Denden Federazioko kudeatzailea, eta ordezko gisa Blanca Armendáriz Vicente andrea, Nafarroako Denden Federazioaren ordezkaria. 

– Manuel Gómez Martínez jauna, Nafarroako UGTko Garraio, Komunikazio eta Itsaso Federazioko idazkari nagusia, eta ordezkari gisa Imanol Abárzuza Apezarena jauna, Nafarroako UGTko Errepide eta Hiri Sektoreko idazkaria. 

– Javier Ibáñez Oraien jauna, Nafarroako CCOOko Komunikazio eta Garraio Federazioko idazkari nagusia, eta ordezko gisa José Luis Cía Lecumberri jauna, Nafarroako CCOOko Ingurumen Saileko arduraduna. 

c) Idazkaria: Charo Loitegui Biurrun andrea, Garraioen Araubide Juridikoaren Ataleko burua, eta ordezko gisa María Senosiáin Labat andrea, Administrazio Publikoko teknikaria (adar juridikoa), Garraio Zuzendaritza Nagusiari atxikia.

Iruñerriko Mugikortasunaren eta Garraioaren Mahaia sortzen eta arautzen duen azaroaren 7ko 133/2005 Foru Dekretuaren 3.5 artikuluarekin bat etorriz, beren kargua dela-eta Iruñerriko Mugikortasunaren eta Garraioaren Mahaiko kide direnek jatorrizko kargua uzten dutenean Mahaiko kide izateari utziko diote, eta gainerako kasuetan izendapenak lau urteko iraunaldia izanen du, non eta izendapena proposatu duen entitate edo erakundeak ez duen aldez aurretik kargu-uztea proposatzen. Epe hori iragan da eta Mahaiaren osaera berritu gabe dago. 

Behatokiari dagokionez, goian esan den bezala, Mahaiak 2007ko maiatzaren 9an egin zuen bilkuran dokumentu horren lehenengo edizioa aurkeztu zitzaion Mahaiari. Behatokiak ez du egitura organikorik.

Iruñean, 2013ko abenduaren 18an

